
zelatan 
Glotopolitika 

Badago Euskal Herrian, teorian be-
deren, nazio hizkuntza bereziki «zain-
tzen» duen erakunde bat. 

Hots, erakunde horretan puntuzkoa 
den jaun ezagun batek (aurki kargu po-
litiko batez hornitua, omen) ezezko bo-
robila bota dio lurraldetasun-beharrari; 
glotopolitika sendoago baten beharra 
ukatuz, eta euskararen arazoa «gizakien 
artekoa» dela esanez. 

Egia da abertzale senditzen denak 
euskaraz ikasten duela: Arana-Goirik 
berak horixe esan zuen. Ez baita batere 
bidezkoa abertzale batek bere biziera 
guztian barrena bere inguruan, Francok 
egingo zukeen bezala, euskara baz-
tertu, eta inperialismoaren hizkuntza 
inposatzen pasatzea. 

Baina hizkuntzaren arazoa, berez da 
politikoa. Legeztatzen den glotopolitika 
orokorrak markatzen du hizkuntzen 
patua, eta ez-Sandiaren edo Beren-
diaren nahiak. 

Hots, glotopolitika guztiek, defini-
zioz, alor publikoa dute arautzen. Ez 
jokabide pertsonalak, zuzenki bederen. 
Glotopolitika guztiek, beraz, institu-
zioak eta gizon publikoak dituzte le-
gezta-gai. Suitzan, Canadan, Belgikan, 
irakaslegoari, alkatetzari, lan-kontra-
tuari, deputatugoari, detxezkio hiz-
kuntz baldintzak. Gainerakoa ondo-
rioak dira. 

1959an Ccauscscuk, Transylvania-ko 
hungariera itotzekotan, glotopolitika 
sendo bat abiarazi zuenean (lurraldeta-
sunaren kontrakoa p resesk i ! ) , eta 
Cluij-ko bi Unibertsitate paralekoak 
( B o l y a i - k o a h u n g a r i e r a z ; e t a 
Babes-koa, errumanieraz) batzea era-
baki zuenean. Bolyai-ko Errektorea zen 
Laszlo Szabédi-k hil egin zuen bere 
burua... 

Barbera jauna, noski, ez bide dago 
bere buruaz beste egiteko bezperan; 
nahiz hemen Gante-ko edo Lovaina-ko 
Unibertsitateen lurraldetasuna proposa-
tzea «lesa patria»ko hobentzat hartuko 
bazen ere... 

Baina abertzaleon artean e re , ni 
beldur, oso gutxik ulertzen bide du 
oraingoz Szabédi errektore martiriaren 
etsipena. 

